
THE NEW CORONAVIRUS NA
VIRUS WEY DEY MAKE PERSON
GET THE COVID-19 DISEASE.

THIS DISEASE DEY CAUSE
PLENTY BIG PROBLEM
FOR BODY. SOMETIMES
EE DEY KILL PERSON.

IF YOU GET FEVER, OR IF YOU
GET COUGH OR IF YOU NO DEY
FIT BREATHE WELL, MAKE
YOU NO COMMOT FOR HOUSE.
MAKE YOU FIRST CALL YOUR
DOCTOR AND MAKE YOU DO
WETIN EE TELL YOU.

EVEN IF YOUR BODY DEY FEEL
GOOD, MAKE YOU NO COMMOT

FOR HOUSE UNLESS
YOU WON GO SCHOOL,
OR YOU WON GO WORK,

OR YOU WON GO BUY THINGS.



SOME PEOPLE WEY GET THE
VIRUS NO EVEN KNOW SAY
THEM DON GET THE VIRUS,
BECAUSE THEIR BODY
NEVER BEGIN SHOW SIGN.

THESE KIND PEOPLE DEY
SPREAD THE VIRUS WHEN THEM
COUGH, OR WHEN THEM TALK,
OR AS THEM DEY BREATHE.

IF PERSON WEY DON GET THE
VIRUS TOUCH SOMETHING,
THE CORONAVIRUS GO DEY
ON TOP THE THING.



MAKE PERSON FOR NO CATCH
THIS SICKNESS, AND MAKE
PERSON FOR NO SPREAD AM,
EE GET SOME SIMPLE THINGS
WEY PERSON SUPPOSE DEY DO.

MAKE YOU DEY WASH YOUR
HANDS MANY MANY TIMES
EVERYDAY. MAKE YOU NO
TOUCH YOUR FACE, IF YOU
NEVER WASH YOUR HANDS.

FOR PUBLIC, MAKE YOU DEY
ALWAYS KEEP YOUR BODY ONE
METER AWAY FROM OTHER
PEOPLE BODY AND MAKE YOU
DEY ALWAYS WEAR MASK.

MAKE THE MASK COVER YOUR
NOSE AND YOUR MOUTH.



DIFFERENT PLACES FOR ITALY DEY
ALSO MAKE THEM OWN LAWS:
MAKE YOU CHECK THE RULES
WEY DEY YOUR OWN REGION.

MAKE ITALY FOR
QUENCH THE VIRUS,

THE GOVERNMENT DEY
CHANGE SOME LAWS.
MAKE YOU DEY CHECK
THIS PAGE REGULARLY:

ilgrandecolibri.com/coronavirus



WHEN YOU WON COMMOT FOR
YOUR HOUSE, MAKE YOU WEAR
YOUR MASK, WHETHER NA
OUTSIDE YOU DEY, OR NA INSIDE.

MAKE YOU CHECK YOUR
MASK WELL, MAKE SURE

SAY EE COVER YOUR
MOUTH AND YOUR NOSE.

THE ONLY PEOPLE WEY FIT
COMMOT THEIR MASK NA:
PIKIN THEM WEY DEY
BELOW 6 YEARS OLD AND
PEOPLE WEY GET MEDICAL
PERMIT TO COMMOT AM.

MAKE YOU DEY STAY MORE
THAN ONE METER FROM PEOPLE
THEM WEY NO DEY STAY FOR
THE SAME HOUSE WITH YOU.



YOU FIT DO SPORT FOR STREET
OR PARK IF YOU NO DEY WITH
ANYBODY, BUT IF YOU DEY WITH
PEOPLE, MAKE YOU DEY AT LEAST
TWO METERS FROM THEM.

ALL GYM AND SWIMMING
POOLS GO DEY CLOSED
UNTIL NOVEMBER 23RD.

.

SOME SCHOOLS STILL DEY
OPEN, SOME SCHOOLS DON

CLOSE, SOME SCHOOLS
DEY TEACH ONLINE: MAKE
YOU ASK YOUR SCHOOL
FOR MORE INFORMATION.



All cinema, film theater, and
disco clubs go dey closed
until November 23rd.

Bars and restaurants must
dey closed by 6:00pm. After
6:00pm make you no chop or
drink outside for street.

EE dey forbidden to do party,
even if na church party like
wedding or baptism.


